Уводзіны. “Полацк – жамчужына Беларусі”
(А.Р. Лукашэнка)

Мэты: прэзентуючы курс “Полацказнаўства” ў 8 класе, яшчэ раз акцэнтаваць увагу на велічы і значнасці гісторыі Полацка ў гісторыі Беларусі;
1) працягваць працу па выхаванню у вучняў любові і павагі да роднага горада, яго мінулага і сучаснага;
2) вучыць вучняў уменню выкарытоўваць розныя крыніцы ведаў, падбіраць неабходны матэрыял да ўрока, выказваць сваю думку.

Абсталяванне:
1) карта Беларусі;
2) відэафільм “Полацк – мы родам адсюль”. Відэаматэрыялы да факультатыўнага курса “Полацказнаўства”
3) “Гімн Полацка”. Відэаматэрыялы да факультатыўнага курса “Полацказнаўства”.
4) тэкст гімна Полацка (1 экзэмпляр на кожную парту)
5) выстава паштовак, фотаздымкаў аб Полацку.
6) выстава спецыяльных выпускаў газеты “Полацкі веснік” за 2003-2005 гады.
7) тэлевізар
8) відэамагнітафон

Апераджальнае заданне вучням: падабраць да ўрока вершы аб Полацку.

Тып урока: уводны ўрок – прэзентацыя курса “Полацказнаўства” ў 8 класе.

Эпіграф:			
                                  Прызнаныя словы сыплю жменяй поўнай
				Табе, мой Полацк, родны, дарагі.
				Шмат на Зямлі ёсць гарадоў цудоўных,
				Ды дзе ты знойдзеш вось такі другі.
Н. Ярмак

Ход ўрока

1. Уступнае слова настаўніка аб курсе “Полацказнаўства”, які вывучаецца з 2004-2005 навучальнага года, мэтах яго ўвядзення.

Зварот да вучняў з пытаннямі:
· Чым запомніўся вам мінулагодні курс “Полацказнаўства” ў 7 класе?
· Якія заняткі найбольш зацікавілі?
· Якія экскурсіі былі праведзены?
2. Далей настаўнік запрашае вучняў да прагляду відэафільма “Полацк – усе мы родам адсюль”
3. Настаўнік звяртаецца да слоў Прэзідэнта Рэспублікі Беларусь 
А.Р. Лукашэнкі, якія сталі назвай урока.
· Які сэнс кожны з вас укладвае ў гэтыя словы?
(Вучні выказваюць свае думкі)
4. Адна з вучаніц чытае верш Н.П. Ярмак “Табе, мой Полацк” (газета “Полацкі веснік” 21 мая 2002г.)

Табе, мой Полацк
Прызнання словы сыплю жменяй поўнай
Табе, мой Полацк, родны, дарагі.
Шмат на Зямлі ёсць гарадоў цудоўных,
Ды дзе ты знойдзеш вось такі другі.

Шмат гарадоў, ты ж для мяне адзіны,
Плывуць Дзвіной стагоддзі і гады…
Сяброў маіх, дзяцей маіх Радзіма,
І старажытны ты, і малады.

Тут людзі ўсе – прапраўнукі Скарыны,
Святло душы ў блакітных іх вачах
Мне грэе сэрца нават на чужыне
І ў сны мае прыходзіць па начах.

Хвалююць гераічныя паданні,
Бы кожны продак – бацька мой ці брат.
Люблю цябе, мой Полацк, на світанні,
І ўвечары, і ў дождж, і ў зарапад.

Ды распрамляй жа крылы шчасця шырай,
Ты любы мне, як неба жураўлю.
Жывіце, палачане, у згодзе, у міры.
Сябры мае, я вельмі вас люблю.
Надзея Ярмак

Настаўнік акцэнтуе ўвагу напрацягу вывучэння курса “Полацказнаўства” у 8 класе, яго асаблівасцях, робіць агульны агляд падзей XIX – пачатку XX стагоддзяў, звяртаючыся да ілюстрацый старых паштовак, фотаздымкаў і партрэтаў. Ён заклікае вучняў праявіць такую ж цікавасць да вывучэння гісторыі Полацка XIX – пачатак XX стагоддзяў, як і да ранейшых перыядаў, бо гісторыя Полацка любога перыяду – невычэрпная крыніца. Яна натхняе гісторыкаў, паэтаў, мастакоў.
5. Даецца слова вучням, які чытаюць вершы аб Полацку, спецыяльна падрыхтавання да ўрока (можна і свае асабістыя).
(Можна выкарыстаць падборку вершаў з газеты “Полацкі веснік” за 21 мая 2002 года)
6. У заключнай частцы ўрока настаўнік звяртаецца да газеты “Полацкі веснік” (5-7 верасня 2003г.)
· інтэрв’ю з мэрам Полацка У.С. Тачылам “Ганаруся, што я – палачанін”.
· Зачытваюцца словы мэра: 
“Полацк … Калыска маёй душы.
Я меў шчасце нарадзіцца на гэтай зямлі…
Маю душу заўсёды напаўняюць цішыня полацкіх алеяў і паркаў, песні хваляў Дзвіны, воблікі старажытных хмараў, урачыста-святочныя званы…
Полацк… Духоўная энергетыка ягоных сівых стагоддзяў зноў і зноў надае мне сілы, каб самааддана працаваць дзеля дабрабыту палачан, дзеля далейшага росквіту майго роднага і любімага Полацка…”
Настаўнік звяртаецца да вучняў:
-Што асабіста можа зрабіць кожны з вас, каб наш горад заўсёды заставаўся сапраўднай жамчужынай Беларусі?
(Вучні выказваюць свае думкі)
Вывады:
“Старажытны Полацк прайшоў доўгі і складаны шлях. Гісторыя Полацка – гэта цярністая гісторыя беларускага народа. Таму святы абавязак кожнага з нас – ушаноўваць імёны славутых землякоў і заўсёды памятаць: мы жывём у незвычайным горадзе. І нам заўсёды будзе кім і чым ганарыцца …”
7. Гучыць “Гімн Полацка” (з відэаматэрыялаў)
(На кожнай парце тэкст гімна. Вучні разам з настаўнікам 
спяваюць яго.)

Баранава Л.І., ШІГ

